
ViiV  Առողջապահական   կազմակերպության   կողմից 
ֆինանսավորվող   համայնքային   կրթության, հանրային
իրազեկման  եւ  ջատագովության  միջոցով  տրանս 
անձանց  շրջանում  ՍԵՌԱՎԱՐԱԿՆԵՐ/ՄԻԱՎ / ՁԻԱՀ-ի 
կանխարգելմանն   ուղղված   նախագծի  բացում։ 



1988  թվականից  դեկտեմբերի  1-ը  նշվում  է  որպես  ՁԻԱՀ-ի  դեմ  պայքարի 
համաշխարհային  օր: 2018  թվականը   հիշարժան  տարի  է, որը  նշվում  է  որպես  ՁԻԱՀ-ի 
դեմ  պայքարի  30-ամյակ, որը  սկսվել  է  1980-ական  թվականների  քարոզարշավով, իսկ  այս 
տարվա  կարգախոսն  է  «Ճանաչիր  կարգավիճակդ»: 
Ցավոք  տրանսգենդեր  անձանց  համար  Հայաստանում  կան  ՄԻԱՎ-ի  թեստավորման 
բազմաթիվ  խոչընդոտներ: Բժշակական  հիմնարկներում  խտրականությունը  և  խարանը 
դեռևս  հանդիսանում  են  մեծագույն  խոչընդոտները  տրասնգենդեր  անձանց  ՄԻԱՎ-ի 
նկատմամբ  կամավոր  խորհրդատվություն  և  հետազոտություն  անցնելուն: Հարկ  ենք 
համարում  նաև  հիշեցնել,  որ  պետական  ֆինանսավորման  պակասի  պատճառով, ՄԻԱՎ/ 
ՁԻԱՀ-ին  առնչվող  ծրագրերի  մեծ  մասը  ցայսօր  ֆինանսավորվում  է  օտարերկրյա 
դրամաշնորհներով։ 
Հայաստանում  տրանսգենդեր  անձանց  խոցելիությունն  ավելանում  է մի քանի գործոնով, 
որոնից  մեկը  սեքս  աշխատանքի  մեջ  ներգրավվածություն  է: ՄԻԱՎ  վարակի 
բարձրացմանը  նպաստող  մեկ  այլ  խնդիր  է  տրանսգենդեր  անձանց  սեքս  միգրացիան: Այն 
փաստը,  որ  չնայած  տրանսգենդեր  անձիք  ՄԻԱՎ-ի  նկատմամբ  ամենաբարձր  ռիսկի   տակ
են  գտնվում, ՁԻԱՀ-ի  դեմ  պայքարի  ազգային  ծրագրի  մեջ  տրանսգենդեր  անձիք 
ներառված  չեն  որպես  խոցելի  խումբ: 
«Իրավունքի  Կողմ»  իրավապաշտպան  հասարակական  կազմակերպությունը  դիմում  է 
պետական  մարմիններին  ̀
-վերանայել  և  թարմացնել   բժշկական   ոլորտին   առընչվող   ընթացիկ  կրթական  
ծրագրերը՝  ներառելով   այնտեղ  տրանսգենդեր   անձանց   խնդիրների  վերաբերյալ  
համապատասխան  և  ընդգրկուն  տեղեկատվություն: 
-ապահովել  բժշկական  անձնակազմի  համար  վերապատրաստման  դասընթացներ՝ 
առողջապահական  ծառայությունների  մատչելիության  ընդլայնման  նպատակով, 
բժշկական  հաստատությունների  մակարդակով  ընդունել  վարքագծի  կանոնանագրքեր՝ 
ներառելով  տրանսգենդեր  անձնանց  նկատմամբ  խտրականության  բացառումը, 
-ՁԻԱՀ-ի  դեմ  պայքարի  ազգային  ծրագրում  և  ներառել  տրանսգենդեր  անձանց  որպես 
խոցելի  խումբ։ 
քաղաքացիական  հասարակությանը՝ 
շարունակել   ուսումնասիրել   տրանսգենդեր   անձանց   կարիքներն  ու  խնդիրները 
առողջապահության  ոլորտում  և  համապատասխանորեն  արձագանքել  խնդիրներին։ 
Տրանսգենդեր  համայնքի  կարիքների  հիման  վրա  շարունակել  մշակել  առողջապահական 
ծրագրեր  ̀ մատչելի  դարձնելով  սեռական  առողջության  ոլորտում  տրամադրվող 
ծառայությունները  տրանսգենդեր  անձանց  համար 

1948-ին  դեկտեմբերի  10-ին  ՄԱԿ-ի  Գլխավոր  ասամբլեան  ընդունեց  
մարդու  30  հիմնարար  իրավունքները  սահմանող  Մարդու  իրավունքների 
համընդհանուր  հռչակագիրը: Արդյունքում  ամբողջ  աշխարհը  դեկտեմբերի 
10-ը  նշում  է  որպես  Մարդու  իրավունքների  պաշտպանության  միջազգային 
օր:  Մարդու  իրավունքներն  ու  հիմնարար  ազատություններն  ամրագրվել  են 
նաև  Հայաստանի  Հանրապետության  Սահմանադրությունում  և  ՀՀ-ի 
ստորագրած  միջազգային  հռչակագրերում  և  կոնվենցիաներում։ Չնայած 

մարդու  իրավունքների  պաշտպանությանն  ուղղված  տեղական  և 
միջազգային  փաստաթղթերի  առկայությանը,  ելնելով  տրանսգենդեր 
անձանց  իրավունքների  պարբերաբար  ոտհանարումներից  ՀՀ-ում, 
«Իրավունքի  Կողմ»  իրավապաշտպան  ՀԿ-ն  փաստում  է, որ  դրանք 

ամբողջությամբ  չեն  կիրառվում  ՀՀ-ում։  2016-ից  մինչեւ  2018-ի  դեկտեմբեր 
«Իրավունքի  կողմ»  ՀԿ-ն  գրանցել  է  տրանսգենդեր  անձանց  նկատմամբ 
բռնության  283  դեպք ՝ ներառյալ  ֆիզիկական  բռնության,  բռնաբարության 
եւ  առևանգման  դեպքերը,  որոնք  կատարվել  են  տրանսգենդեր  անձանց 
ընտանիքի  անդամների,  ազգայնական  խմբերի  եւ  նույնիսկ  հանրային 

պաշտոնյաների  կողմից:  Տրանսգենդեր  անձիք  շարունակում  են  ենթարկվել 
բռնության,  խտրականության  եւ  ծաղրանքի  հանրային  կյանքի  բոլոր 
բնագավառներում, ինչպիսիք  են  բժշկական  հաստատությունները, 

պետական  մարմինները, ոստիկանության  բաժանմունքները, ուսումնական 
հաստատությունները, սպորտային  եւ  ժամանցային  վայրերը,  հանրային 

ծառայություններից  օգտվելիս,  բնակարաններ  վարձելիս  եւ  այլն։ 
Տրանսֆոբիայի  աճին   անասելիորեն   նպաստում  է  տրանս  անձանց 

իրավահավասարությանն  ուղղված  քայլեր  ձեռնարկելու  պետական  կամքի 
բացակայությունը։ Մարդու  իրավունքների  համընդհանուր  հռչակագրի 
առաջին   հոդվածը  նշում  է,  որ  «...բոլոր  մարդիկ  ծնվում  են  ազատ  ու 
հավասար  ̀ իրենց  արժանապատվությամբ  և  իրավունքներով»:  Հիմք 
ընդունելով  Հայաստանի  պարտականությունները  իր  քաղաքացիների 

առջեւ՝  «Իրավունքի  Կողմ»  իրավապաշտպան  ՀԿ-ն  կոչ  է  անում  անհապաղ 
դադարեցնել  տրանսգենդեր  անձանց  նկատմամբ  բոլոր  տեսակի 

բռնությունները  եւ  սկսել  իրականցնել  հավասարությանը  նպատակուղված 
քաղաքականություն՝  ապահովելու  համար  հարգանքն  առ  մարդ,  հարգանք 

առ  քաղաքացի։ 



«Հայաստանում   տրանսգենդեր  անձանց  սեռական
եւ  վերարտադրողական  առողջության  եւ  
իրավունքների  մասին» հետազոտության 

ներկայացում  կլոր  սեղան  հանդիպման  ժամանակ

 
2018թ.-ի  դեկտեմբերի  14-ին,  «Իրավունքի  Կողմ»  իրավապաշտպան  ՀԿ-ն 

կազմակերպել  էր  «Հայաստանում  տրանսգենդեր  անձանց  շրջանում  սեռական  եւ 
վերարտադրողական  առողջության  պահպանման  եւ  իրավունքների  իրավիճակի 
վերաբերյալ»  կլոր  սեղան  քննարկում։ Հանդիպումը կազմակերպվել  էր  Խոցելի 
Խմբերի  Առողջության  Եվրասիական  Ցանցի  ֆինանսավորմամբ  իրականացվող 
«Սեռական   և   վերարտադրողական  առողջության  ծրագրերում  տրանսգենդեր 

անձանց  կարիքների  խթանում»  ծրագրի  շրջանակներում։ 
Հանդիպմանը  ներկա  էին  «Իրավունքի Կողմ»  իրավապաշտպան ՀԿ-ի 

աշխատակազմը, «Խոցելի  խմբերի  Առողջության  Եվրասիական Ցանցի» գործադիր 
տնօրենը, ՀՀ-ում  Անգլիայի  դեսպան  Ջուդիթ  Ֆարնվորթը  և 

քաղաքականությունների  աջակցման  մասնագետ Մարիամ  Բաղդասարյանը, ՁԻԱՀ-ի
ազգային  կենտրոնի  հոգեբանա-սոցիալական  խորհրդատվության  բաժնի  պետ 

Մարինե  Ասրյանը,«Հնարավորոթյունների  հավասարություն» մարդասիրական  ՀԿ-ի 
նախագահ  Սեմ  Ղուկասյանը  և  այլ  հարգարժան  հյուրեր։ 

Հանդիպման  հանդիսավոր  բացումը  կատարեց  «Իրավունքի  Կողմ» 
իրավապաշտպան  ՀԿ-ի  հիմնադիր  նախագահ  Լիլիթ  Մարտիրոսյանը։ «Իրավունքի 
Կողմ»  իրավապաշտպան ՀԿ-ի  Ծրագրերի  ղեկավարը  ներկայացրեց  կատարված 
հետազոտությունն  ու  դրանից  բխող  առաջարկությունները։ Նեկայացվեց  նաև 

հետազոտության  հիմքով  նկարված  տեղեկատվական  տեսահոլովակը։  «Իրավունքի 
Կողմ»  իրավապաշտպան  ՀԿ-ի  հանրային  կապերի  և  հաղորդակցության 

մասնագետ  Մարիամ  Կուրշուդյանն  էլ  ներկայացրեց  հանդիպման  օրակարգի  
մյուս  կարևոր  հարցը,  որն  էր  ՀԿ-ի  թարմեցված  կայքի  ցուցադրությունը 

ներկաներին։ 
«Իրավունքի  Կողմ»  իրավապաշտպան  ՀԿ-ն  շնորհակալություն  է  հայտնում  

բոլորին  հանդիպմանը  ներկա  գտնվելու  համար:



 
ԱՆՎԱՆԱՓՈԽՈՒԹՅԱՆ  ԳՈՐԾԸՆԹԱՑՆ  ԱՅՍՈՒՀԵՏ  ՉԻ  ՊԱՐՏԱԴՐՈՒՄ 

ՏՐԱՆՍԳԵՆԴԵՐ  ԼԻՆԵԼՈՒ  ՎԵՐԱԲԵՐՅԱԼ  ՀՈԳԵԲԱՆԱԿԱՆ  ԵԶՐԱԿԱՑՈՒԹՅԱՆ 
 
 

2018 Թ.-Ի  ԴԵԿՏԵՄԲԵՐԻ  10-ԻՆ՝  ՄԱՐԴՈՒ  ԻՐԱՎՈՒՆՔՆԵՐԻ  ՄԻՋԱԶԳԱՅԻՆ 
ՕՐԸ,  ԱՌԱՋԻՆ  ԱՆԳԱՄ  ՀՀ  ԱՐԴԱՐԱԴԱՏՈՒԹՅԱՆ  ՆԱԽԱՐԱՐՈՒԹՅԱՆ 

ՔԱՂԱՔԱՑԻԱԿԱՆ  ԿԱՑՈՒԹՅԱՆ  ԱԿՏԵՐԻ  ԳՐԱՆՑՄԱՆ  ԳՈՐԾԱԿԱԼՈՒԹՅՈՒՆԸ 
ԲԱՎԱՐԱՐԵԼ  Է  ԵՐԿՈՒ  ՏՐԱՆՍԳԵՆԴԵՐ  ԱՆՁԱՆՑ  ԱՆՎԱՆԱՓՈԽՈՒԹՅԱՆ 

ԴԻՄՈՒՄՆ՝  ԱՌԱՆՑ  ՏՐԱՆՍԳԵՆԴԵՐ  ԼԻՆԵԼՈՒ  ՄԱՍԻՆ  ՓԱՍՏՈՂ 
ՀՈԳԵԲԱՆԱԿԱՆ  ԵԶՐԱԿԱՑՈՒԹՅԱՆ,  ՈՐՆ  ԱՅԼԵՒՍ  ՊԱՐՏԱԴԻՐ  ՉԷ 

ԱՆՎԱՆԱՓՈԽՈՒԹՅԱՆ  ՀԱՄԱՐ։  ՀԻՇԵՑՆԵՆՔ,  ՈՐ  ՆԱԽԿԻՆՈՒՄ  ՀՀ  ԱՆ  ՔԿԱԳ- 
Ն  ՏՐԱՆՍԳԵՆԴԵՐ  ԱՆՁԱՆՑ  ԱՆՎԱՆԱՓՈԽՈՒԹՅԱՆ  ՀԱՄԱՐ  ՊԱՀԱՆՋՈՒՄ  ԷՐ 

ՈՉ  ՄԻԱՅՆ  ՏՐԱՆՍԳԵՆԴԵՐ  ՀԱՄԱՐՎԵԼՈՒ  ՄԱՍԻՆ  ՀՈԳԵԲԱՆԱԿԱՆ 
ԵԶՐԱԿԱՑՈՒԹՅՈՒՆԸ,  ԱՅԼ  ՆԱԵՒ  ԱՅԴ  ՏՐԱՆՍԳԵՆԴԵՐ  ԱՆՁԻՆ  ՃԱՆԱՉՈՂ  3 
ՄԱՐԴՈՒ  ՎԿԱՅՈՒԹՅՈՒՆ։  ՍԱԿԱՅՆ  ՀՀ  ԱՐԴԱՐԱՏՈՒԹՅԱՆ  ՆԱԽԱՐԱՐՈՒԹՅԱՆ 

ՀԵՏ  «ԻՐԱՎՈՒՆՔԻ  ԿՈՂՄ»  ԻՐԱՎԱՊԱՇՏՊԱՆ  ՀԿ  ԱՇԽԱՏԱԿԱԶՄԻ 
ԱՐԴՅՈՒՆԱՎԵՏ  ՀԱՄԱԳՈՐԾԱԿՑՈՒԹՅԱՆ  ԱՐԴՅՈՒՆՔՈՒՄ  3  ՎԿԱՅԻ  ՊԱՀԱՆՋՆ 
2017Թ.-ԻՆ  ՀԱՆՎԵՑ։  2018Թ.-ԻՆ  «ԻՐԱՎՈՒՆՔԻ  ԿՈՂՄ»  ԻՐԱՎԱՊԱՇՏՊԱՆ  ՀԿ-Ն 

ԻՐ  ԱՌՋԵՒ  ԽՆԴԻՐ  ԷՐ  ԴՐԵԼ  ՆԱԵՒ  ԱՌԱՎԵԼ  ՀԵՇՏԱՑՆԵԼ 
ԱՆՎԱՆԱՓՈԽՈՒԹՅԱՆ  ԳՈՐԾԸՆԹԱՑԸ։ ՇԱՀԵՐԻ  ՊԱՇՏՊԱՆՈՒԹՅԱՆ 

ՌԱԶՄԱՎԱՐՈՒԹՅԱՆ  ՇՐՋԱՆԱԿՆԵՐՈՒՄ  2  ԱՄԻՍ  ԱՌԱՋ  ԱՆՎԱՆԱՓՈԽՈՒԹՅԱՆ 
ՀԱՐՑՈՎ  ՔԿԱԳ  ԴԻՄԱԾ  ՏՐԱՆՍԳԵՆԴԵՐ  2  ԱՆՁԱՆՑ 

ԱՆՎԱՆԱՓՈԽՈՒԹՅՈՒՆՆԵՐԸ  ՏԵՂԻ  ՈՒՆԵՑԱՆ  ԱՌԱՆՑ  ՀՈԳԵԲԱՆԱԿԱՆ 
ԵԶՐԱԿԱՑՈՒԹՅԱՆ,  ՈՐԸ  ՆԱԽԱԴԵՊԱՅԻՆ  Է  ՀԱՅԱՍՏԱՆԻ  ՀԱՄԱՐ։  ՄԱՐԴՈՒ 
ԻՐԱՎՈՒՆՔՆԵՐԻ  ՊԱՇՏՊԱՆՈՒԹՅԱՆ  ՕՐԸ  ԿԱՏԱՐՎԱԾ  ԱՅՍ  ՔԱՅԼԸ  ԿԱՐՈՂ 
ԵՆՔ  ՀԱՄԱՐԵԼ  ՇԱՏ  ԽՈՐՀՐԴԱՆՇԱԿԱՆ  ՄԵԾ  ՀԱՂԹԱՆԱԿ,  ԻՆՉՆ  ԱՆԽՈՍ 
ԱՌԱՎԵԼ  ՀԵՇՏԱՑՆՈՒՄ  Է  ՏՐԱՆՍԳԵՆԴԵՐ  ԱՆՁԱՆՑ  ԱՆՎԱՆՓՈԽՈՒԹՅԱՆ  

ԳՈՐԾԸՆԹԱՑԸ։ 
«ԻՐԱՎՈՒՆՔԻ ԿՈՂՄ» ԻՐԱՎԱՊԱՇՏՊԱՆ ՀԿ-Ն ՇՆՈՐՀԱՎՈՐՈՒՄ Է ՀԱՅԱՍՏԱՆՈՒՄ
ՏՐԱՆՍԳԵՆԴԵՐ ՀԱՄԱՅՆՔԻՆ ՍՈՒՅՆ ՁԵՌՔԲԵՐՄԱՆ ՀԱՄԱՐ ԵՎ ԻՐ ԽՈՐԻՆ 
ՇՆՈՐՀԱԿԱԼՈՒԹՅՈՒՆՆ Է ՀԱՅՏՆՈՒՄ ՀՀ ԱՆ ՔԿԱԳ ԳՈՐԾԱԿԱԼՈՒԹՅԱՆԸ 

ՀԱՄԱԳՈՐԾԱԿՑՈՒԹՅԱՆ ՀԱՄԱՐ։ 



 
Հայաստանում  տրանսգենդեր  անձանց  շրջանում  չի  վարվում 
ՄԻԱՎ  վարակի  պետական  վիճակագրություն։ Այնուամենայնիվ
բազմաթիվ  տեղական  և  միջազգային  կազմակերպություններ 
պնդում  են, որ  տրանսգենդեր  անձիք  նույնպես  խոցելի  են 
ՄԻԱՎ-ի  նկատմամբ, որպես  հիմնական  պատճառ  նշելով 
տրանսգենդեր  անձանց  սեքս  աշխատանքով  զբաղվելու  և 

նրանց  միգրացիայի  հանգամանքները։ 
«Իրավունքի  կողմ»  իրավապաշտպան  ՀԿ-ն  2018թ-ին  «Խոցելի 

խմբերի  առողջության  եվրասիական  ցանցի» 
ֆինանսավորմամբ  իրականցրել  է  Հայաստանում 
տրանսգենդեր  անձանց  շրջանում  սեռական  եւ 

վերարտադրողական  առողջության  պահպանման  եւ 
իրավունքների  իրավիճակի  վերաբերյալ  հետազոտություն,  
որի  արդյունքներին  կարող  եք  ծանոթանալ  «Իրավունքի 
Կողմ»  իրավապաշտպան  ՀԿ-ի  կողմից  նկարահանված 

տեսահոլովակում։ 
 
 

հղում- 
https://www.youtube.com/watch?v=M4SD5FRoUrc&feature=share  



ԴԵԿՏԵՄԲԵՐԻ  17-Ը   ՍԵՔՍ  ԱՇԽԱՏՈՂՆԵՐԻ  
 ՀԱՆԴԵՊ   ԲՌՆՈՒԹՅԱՆ  ԴԵՄ   ՊԱՅՔԱՐԻ 

ՄԻՋԱԶԳԱՅԻՆ  ՕՐՆ  Է։ 
«ԻՐԱՎՈՒՆՔԻ  ԿՈՂՄ» ԻՐԱՎԱՊԱՇՏՊԱՆ  ՀԿ-Ն 

ՄԻՇՏ ԵՂԵԼ  Է  ՍԵՔՍ  ԱՇԽԱՏՈՂՆԵՐԻ 
ԿՈՂՔԻՆ  ԵՒ ՊԱՇՏՊԱՆԵԼ  ՆՐԱՆՑ  

ԲՌՆՈՒԹՅՈՒՆԻՑ։ ՄԵՆՔ  ԲՈԼՈՐՍ  ՊԵՏՔ  Է  
ՊԱՇՏՊԱՆԵՆՔ  ՍԵՔՍ ԱՇԽԱՏՈՂՆԵՐԻՆ, ՔԱՆԻ  

ՈՐ   ՆՐԱՆՑ ԻՐԱՎՈՒՆՔՆԵՐԸ   ՄԱՐԴՈՒ  
ԻՐԱՎՈՒՆՔՆԵՐ  ԵՆ։ 



ԴԵԿՏԵՄԲԵՐԻ  ՄԻՋՈՑԱՌՈՒՄՆԵՐԻ  ԹԻՎ 

ԴԵԿՏԵՄԲԵՐԻ   ՄԻՋՈՑԱՌՈՒՄՆԵՐԻ 
ՄԱՍՆԱԿԻՑՆԵՐԻ   ԹԻՎ

ԻՐԱՎԱԿԱՆ  
ԽՈՐՀԴԱՏՎՈՒԹՅՈՒՆ

4

ԿԱՐՈՒՁԵՒԻ 
ԴԱՍԸՆԹԱՑ 2

ՏԵՍԱՀՈԼՈՎԱԿԻ 
ՆԿԱՐԱՀԱՆՈՒՄ

4

ԴԻՄԱՀԱՐԴԱՐՄԱՆ 
ԴԱՍԸՆԹԱՑ

2

ԳՈՐԾԸՆԿԵՐՆԵՐԻ    
ՀԵՏ ՀԱՆԴԻՊՈՒՄ

